
«Կրթության իմաստը ոչ թե գիտելիքների քանակի մեջ է, այլ իմացածը լիարժեք ու ճիշտ կիրառելու»

Դիստերվերգ

ՆԵՐԱԾՈՒԹՅՈՒՆ

Համագործակցային ուսուցումը լայն տարածում է գտել աշխարհում:Այն ավելի ու

ավելի է կիրառվում՝ որպես աշխատանքային, դասավանդման և ուսուցման նոր

մոտեցում և ռազմավարություն: Համագործակցային ուսուցումը խմբային

աշխատանքի առավել բարձր աստիճանն է, որը ենթադրում է խմբային աշխատանքի

որոշակի նոր մշակույթի ձևավորում:Այն ընձեռում է հնարավորություններ

բազմաբնույթ կրթական նպատակներին հասնալու համար, ինչպիսիք են

ակադեմիական հասկացությունների, սկզբունքների և իրադարձությունների

ընկալումը, միջանձնային հմտությունների զարգացումը և այլն: Ժամանակակից

ուսուցման պրակտիկայի լավագույն օրինակը փոքր խմբային աշխատանքն է, որի

արմատները կարելի է գտնել սոցիոլոգների և ժամանակակից մանկավարժների

աշխատանքներում:Փոքր խմբային աշխատանքը երբեմն պայմանականորեն

անվանում են համագործակցային ուսուցում, համատեղ գործունեության վրա

հիմնված ուսուցում կամ սոցիալական ուսուցում : Գոյություն ունեն

համագործակցային ուսուցման տարբեր մեթոդներ, որոնք կիրառվում են դասի

տարբեր փուլերում:

Աշխատանքի նպատակն է պարզել, թե պատմությունը ուսումնասիրելիս, որոնք են

համագործակցային մեթոդների առավելությունները, ինչպիսի համագործակցային

մեթոդներ կրառել դասապրոցեսի ընթացքում որպեսի դասապրոցեսը հետաքրքիր,

ուսուցողական և բովանդակալից լինի։ Համագործակցային մեթոդները թույլ են

տալիս առավել արդյունավետ յուրացնել նոր նյութը, զարգացնել ինքնուրույնության,

համագործակցային, հետազոտական աշխատանք կատարելու բազում



հմտություններ, օրինակ՝ տեղեկույթի որոնման, հավաքման, մշակման և այլն:

Սակայն այդ հմտությունների ձեռքբերումը սովորողների կողմից երկարատև

աշխատանքի արդյունք է, իսկ ուսուցչին հնարավորություն է տալիս

կատարելագործել, հարստացնել իր մեթոդական մոտեցումները տարբեր խնդիրների

լուծման ժամանակ

Համագործակցային մեթոդների առավելությունները պատմությունը

ուսումնասիրելիս

Համագործակցային ուսուցումը բաղկացած է դասավանդման ընթացակարգերի և

մեթոդների ամբողջություն, որը հիմնված է դասարանում ուսանողներին փոքր

խմբերի բաժանելու վրա: Համագործակցային ուսուցման միջոցով կազմավորված

խմբերը սովորաբար խառն խմբեր են (նրանք խմբավորում են ինչպես տղաներ,

այնպես էլ աղջիկներ) և տարասեռ (ուսանողների առանձնահատկությունները

տարբերվում են միմյանցից).Այս խմբերի միջոցով ուսանողները համագործակցում են,

այսինքն `համատեղ և համակարգված:Այս փոքր խմբերում կամ աշխատանքի

«թիմերում» խմբի յուրաքանչյուր անդամ ներդրում է իր սեփական գիտելիքները և

օգտագործում է իրենց սեփական ունակությունները համատեղ համագործակցելու

համար: Համագործակցային ուսուցման հիմնական նպատակն է ուսանողներին խորը

ուսուցում ապահովել ՝ շնորհիվ փոքր խմբի կազմող յուրաքանչյուր անդամի

ներդրումների և տարբերությունների: Այսպիսով, համագործակցային ուսուցման

միջոցով նախատեսվում է, որ ուսանողները կարող են լուծել այն խնդիրները, որոնք

իրենց առաջարկվում են որպես խումբ, և որ նրանք կարողանան խորացնել իրենց

սեփական ուսումը[3]:

Մյուս կողմից, համագործակցային ուսուցման մեջ կան ուսման մի շարք

իրավիճակներ, որտեղ խմբի անդամների խնդիրները կապված են; Այլ կերպ ասած,

անհատական ​ ​ նպատակներն ի վերջո դառնում են խմբային նպատակներ, քանի



որ նպատակներին անհատապես հասնելու համար անհրաժեշտ է, որ մյուս

անդամները նույնպես հասնեն իրենց նպատակներին (դա նպատակները

գերազանցելու միակ միջոցն է): Համագործակցային ուսուցման և դասական թիմային

աշխատանքի հիմնական տարբերությունն այն է, որ առաջին տիպի

մեթոդաբանության մեջ հատկապես գնահատվում են միջանձնային

հարաբերությունները, որոնք առաջանում են (կամ արդեն գոյություն են ունեցել)

խմբում: Այս հարաբերությունները ծառայում են որպես ուսուցման նոր եղանակների

հիմք կամ ծագում[2]::

Համագործակցային ուսուցման տարրերը ըստ Ջոնսոնների հինգն են՝

 դրական փոխկախվածություն. Խմբում ձևավորվում է միմյանց

օգնելու,խրախուսելու, աջացելու մթնոլորտ։Սովորողի ջանքերն ուղղվում են

ընդհանուր նպատակին համատեղ հասնելուն։ Այն նպաստում է

հանդուրժողականության և վստահության ձևավորմանը։ Քննարկումներն

ուձգտումներն օգնում են խմբի անդամների փոխհարաբերություններին։

 դեմ առ դեմ,խթանող փոխազդեցություն.Խմբի անդամները համգործակցումեն,

փոխանակում են տեղեկություններ, կարծիքներ և ռեսուրսներ, մշակում

ևվերլուծում են տեղեկությունը, ապահովում են հետադարձ կապ, քաջալերում

ևաջակցում են միմյանց՝ ընդհանուր նպատակին հասնելու համար։

 անհատական հաշվետվություն

ևպատասխանատվություն.Խմբիյուրաքանչյուր անդամ պատրաստ է

պատասխանելու և մտքեր փոխանակելու,կրում է պատասխանատվություն

ուսուցման արդյունքների համար, խմբի մասէ, գաղափարներով և մտքերով

կիսվում է մյուս անդամների հետ, պատրաստ էներկայացնելու խմբի

աշխատանքի արդյունքը։

 սոցիալական հմտություններ. Խմբի անդամների միջև ձևավորվում են

վարքագծային նորմեր՝ անաղմուկ աշխատանք, ներկայություն մինչև

աշխատանքի ավարտը, խոսողին հետևելը, առաջադրանքը

կատարելիսներդում ունենալը։



 խմբային գործընթաց. Խմբի անդամների հաջողությունների,

փոխհարաբերությունների, համագործակցության բարելավման հետ

կապվածխնդիրների քննարկման փուլ է[4] ։

Դրանք զարգացնում են սոցիալական հմտությունները, ապահովում են խմբի

անդամների գործողությունների և մասնակցության հետադարձ կապը:

ՀԱՄԱԳՈՐԾԱԿՑԱՅԻՆՈՒՍՈՒՑՄԱՆՄԵԹՈԴՆԵՐ

Համագործակցային ուսուցման մեթոդներն են.

1. Աշակերտների թիմային առաջադիմություն

2. Խճանկար

3. Շրջագայություն պատկերասրահում

4. Երեք բանալի և մեկ կողպեք

5. Հինգրոպեանոց ազատ շարադրանք։

Աշակերտների թիմային առաջադիմության մեթոդ։ Համագործակցային ուսուցմանայս

մեթոդը մշակվել է Ջոն Հոփկինսի համալսարանի պրոֆեսոր Ռոբերտ

Սլավինիկողմից։ Այս մեթոդը խթանում է աշակերտների ուսումնառությունը։ Այստեղ

էական էայն հանգամանքը, որ գնահատվում է աշակերտների առաջընթացը։ Այս

մեթոդը լուրջխթան է ցածր առաջադիմությամբ աշակերտների համար, քանի որ

նույնիսկ չնչինառաջընթացի պարագայում նրանք կարող են ներդրում ունենալ թիմի

արդյունքում։Իսկ միջին ու բարձր առաջադիմությամբ աշակերտները պետք է մի

կողմից՝ օգնեն իրենց դասընկերներին, մյուս կողմից՝ կարողանան պահպանել ու

բարելավել իրենց նախորդ ցուցանիշները։ Այս մեթոդի առավելություններից մեկն էլ

այն է, որ հնարավորություն է տրվում գնահատելու և՛ առանձին աշակերտների, և՛

խմբերին։Այն համարվում է առավել հեշտ կիրառվող մեթոդներից մեկը և

առանձնապես օգտակար է համագործակցային ուսուցման մեթոդները կիրառող



սկսնակ ուսուցիչների համար:Այն խթանում է սովորողների համագործակցությունը և

մասնակցությունը: Մեթոդի կիրառության շրջանակներում կիրառվում է գնահատ-

ման այնպիսի համակարգ, որի պարագայում աշակերտը շահագրգռված է ոչ միայնիր,

այլև խմբի բոլոր անդամների ուսումնառությամբ: Ընթացքի նկարագրություն: Դաս-

դասարանային ավանդական մեթոդով նորթեման բացատրելուց հետո դասարանը

բաժանել 4-5 հոգանոց տարասեռ խմբերի՝յուրաքանչյուր խմբում ընդգրկելով

գերազանց, միջին և ցածր առաջադիմությամբ աշակերտների,ապահովելով նաև տղա-

աղջիկ հավասարությունը (հնարավորության դեպքում): Խմբերին տրվում է նոր

թեմային առնչվող հանձնարարություն` նշելով, որ հանձնարարության կատարումը

համարվում է ավարտված, երբ խմբի յուրաքանչյուր անդամ յուրացրել է նյութը: Ապա

ստուգվում է նյութի յուրացման աստիճանը: Այս ընթացքում, սակայն, թիմի

անդամներն արդեն չենկարող օգնել միմյանց. յուրաքանչյուրն ինքնուրույն է

կատարում առաջադրանքը:Առաջադրանքի կատարման ստուգման համար

կիրառվող գնահատման համակարգն այնպիսին է, որ յուրաքանչյուր աշակերտ իր

գնահատականով իր ներդրումն է անում խմբի ընդհանուր ցուցանիշում:

Գնահատման միավորների սանդղակի ընտրությունը ուսուցչի հայեցողության տակ է:

Համագործակցային ուսուցման այս մեթոդը խթանում է աշակերտների

ուսումնառությունը: Այստեղ էական է այն հանգամանքը,որ գնահատվում է

սովորողների առաջընթացը: Այս մեթոդը լուրջ խթան է ցածր առաջադիմությամբ

սովորողների համար, քանի որ նույնիսկ չնչին առաջընթացի պարագայում նրանք

կարող են որոշակի ներդրում ունենալ թիմի արդյունքում: Իսկ միջին և բարձր

առաջադիմություն ունեցող աշակերտները պետք է մի կողմիցաջակցեն իրենց

դասընկերներին բարելավելու իրենց ցուցանիշները, մյուս կողմից՝կարողանան

պահպանել ու բարելավել իրենց նախորդ ցուցանիշները: Այսպիսով՝խմբի

յուրաքանչյուր աշակերտ ունի սովորելու և դասընկերներին օգնելու խթան:Խճանկար

(2):

Խճանկարը համագործակցային ուսուցման մեթոդ է։ Այն մշակվել և փորձարկվել է

Տեխասի համալսարանում` Էլիոթ Արոնսոնի և նրա գործընկերների կողմից,

այնուհետև լրամշակվել է Սլավինի և վերջինիս գործընկերների կողմից։ Խճանկարը

համագործակցային ուսուցման մեթոդի կիրառության ժամանակ սովորողները



խորամուխ են լինում ուսումնական նյութի որոշակի հատվածի, որոշակի ասպեկտի,

որոշակի հիմնախնդիրների մեջ և դրանք ուսուցանում դասընկերներին: Խճանկարը

աշակերտների թիմային առաջադիմության մեթոդից տարբերվում է նրանով, որ

սովորողները խորամուխ են լինում նյութի որոշակի ասպեկտի մեջ: Խճանկարի

փուլերն են.

 նյութի ուսումնասիրություն և տեղեկատվության հավաքում,

 աշխատանք փորձագիտական խմբում,

 աշխատանք ուսումնական խմբում,

 ավարտական աշխատանք,

 ամփոփում[1]: ։

Նկարագրությունը: Նյութի ուսումնասիրություն և տեղեկատվության հավաքում:

Սովորողները բաժանվում են հենակետային խմբերի: Խմբի յուրաքանչյուր անդամ

դառնում է որևէ ենթաթեմայի «փորձագետ»: Փորձագետները ուսումնասիրում են

իրենց ենթաթեման, հավաքում տեղեկատվություն:Աշխատանք փորձագիտական

խմբումՓորձագիտական խմբերի սովորողները համեմատում են և հարստացնում

իրենց նյութերը:Աշխատանք ուսումնական խմբում:Յուրաքանչյուր «փորձագետ»

հենակետային խմբի մյուս անդամներին սովորեցնում էիր ենթաթեման:Ավարտական

աշխատանք:Սովորողներին անհատական թեմատիկ աշխատանք է հանձնում

ամբողջ թեմայից:ԱմփոփումԱրդյունքներն ամփոփվում են ըստ անհատական և

խմբային ցուցանիշների:Վերոնշյալ փուլերով անցնելիս ուսուցիչը պետք է կատարի

հետևյալ քայլերը:

Քայլ 1. Հենակետային խմբերի ձևավորումը

Խմբեր ձևավորելիս անհրաժեշտ է առաջնորդվել աշակերտների թիմային

առաջադիմության մեթոդի մոտեցմամբ: Այդ կերպ կձևավորվեն ինչպես

առաջադիմությամբ, այնպես էլ աղջիկ-տղա իմաստով տարասեռ խմբեր: Խմբերի

ձևավորումից հետո հայտարարվում են խմբային աշխատանքի կանոնները:

Օրինակ`



1. առաջադրանքի իրենց հանձնարարված հատվածն ավարտելուց հետո

սովորողները պետք է մնան խմբի հետ այնքան ժամանակ, մինչև բոլորն

ավարտեն,

2. խմբի յուրաքանչյուր անդամ պատասխանատու է, որ բոլորը հասկանան

ևկարողանան կատարել առաջադրանքը,

3. .եթե կան հարցեր, անհասկանալի հատվածներ, ապա աշակերտը

նախևառաջդիմում է իր թիմակիցների օգնությանը, հետո, եթե դրա կարիքը կա,

նաև՝ ուսուցչին:

Կանոններն ընդունելուց հետո ուսուցիչը ձևակերպում է առաջադրանքը:

Հիմնականխմբերի անդամները, միմյանց աջակցելով, ընթերցում են ամբողջ նյութը,

ապաքննարկում անհասկանալի հասկացությունները, հատվածները[1]::

Քայլ 2. Փորձագիտական խմբերի ձևավորումը: Երբ աշակերտները ծանոթանում ե

նամբողջ նյութին, հիմնական (մայր) խմբի յուրաքանչյուր անդամի տրվում է

առաջադրանքը և փորձագիտական թերթիկը: Առաջադրանքը կարող է լինել նյութի

առանձին հատվածի ուսումնասիրություն, խնդրի որոշակի ասպեկտի վրա

կենտրոնացում: Առաջադրանքը ստանալուց հետո սովորողները հավաքում են

նյութեր իրենց ենթաթեմայի վերաբերյալ: Ապա փորձագիտական խմբի անդամների

հետ կիսում են իրենց նյութերը, կատարում ճշգրտումներ: Փորձագիտական խմբի

անդամները նաև որոշում են, թե ինչ մեթոդներ, մատուցման

եղանակներ,աղյուսակներ, դիագրամներ են օգտագործելու իրենց մայր խմբերի

անդամներինսովորեցնելու ընթացքում: Փորձագիտական խմբերում նույնպես պետք է

ընդգրկել առաջադիմությամբ տարասեռ աշակերտների:Կարևոր է նաև

փորձագիտական թերթիկների մշակումը[1]::

Քայլ 3. Փորձագետները սովորեցնում են հենակետային խմբի անդամներին

Փորձագիտական խմբերում աշխատանքն ավարտելուց հետո աշակերտները

վերադառնում են հենակետային խմբեր: Յուրաքանչյուր փորձագետ սովորեցնում էիր

ենթաթեման,պարզում, թե որքանով են իր դասընկերները յուրացրել այն:



Քայլ 4. Գնահատու Խճանկարի ժամանակ գնահատումը պետք է իրականացնել երեք

մակարդակներով:Առաջին՝ պարզել, թե որքանով են խմբերը արդյունավետ գործում,

որքանով են բարելավվել սովորողների համագործակցային աշխատանք կատարելու

հմտությունները: Երկրորդ՝ որքանով են աշակերտները առաջադիմել առանձին

խնդիրներ ուսումնասիրելու և դրանք իրենց դասընկերներին սովորեցնելու

առումներով: Երրորդ՝ որքանով է յուրաքանչյուր աշակերտ յուրացրել

ուսումնականնյութը,առաջադիմել[1]:

Խմբային գործընթացի գնահատում

Խմբային գործընթացը գնահատելիս անհրաժեշտ է պարզել, թե որքանով են

սովորողները արդյունավետ գործել որպես խմբի անդամներ: Սա ներառում է խոսելու,

լսելու, մտքերը կիսելու, խմբին օգնելու, աջակցելու հմտությունները: Օրինակ՝ այդ

նպատակով կարելի է տալ հետևյալ հարցերը.

1.արդյոք խմբի բոլո՞ր անդամներն էին մասնակցում աշխատանքին,

2.խբում կայի՞ն գերիշխող աշակերտներ (կեղծ լիդերներ),

3.խմբային հաղորդակցումը աջակցո՞ղ էր:

Փորձագիտական աշխատանքի գնահատում

Այս դեպքում գնահատվում են աշակերտների փորձագիտական աշխատանք

կատարելու հմտությունները: Օրինակ՝ ուսումնական նյութերի,

սկզբնաղբյուրների,մոդելների հետ աշխատելու, չափումներ, նշումներ կատարելու,

աղյուսակներ,դիագրամներ, գրաֆիկներ կազմելու միջոցով ձեռքի տակ եղած նյութը

մշակելու ևդասընկերներին սովորեցնելու հմտությունները:

Նյութի բովանդակության յուրացման գնահատում

Գնահատման այս ձևը կիրառելիս անհրաժեշտ է օգտագործել աշակերտներիթիմային

առաջադիմության մեթոդում ներկայացված գնահատման նմուշը: Գնահատվում են և´

առանձին աշակերտները, և´խմբերը: Վերջում անհրաժեշտ է ամփոփել արդյունքները,

խրախուսել առաջադիմած աշակերտներին ու խմբերին:



Շրջագայություն պատկերասրահում։ Սա «Խճանկար» մեթոդի տարատեսակ է, որի

նպատակն է փոխանակել տեղեկություններ, մշակել գաղափարներ և

կատարելանդրադարձ, ինչպես նաև զարգացնել լսելու, ինքնուրույն

աշխատելու,քննադատաբար և ստեղծագործաբար մտածելու, ցածրաձայն խոսելու,

աշխատանքիարդյունքը ներկայացնելու հմտություններ[1]:

Աշխատանքի վերլուծություն

Աշխատանքը կատարվել է 20- օրյա ժամկետով չորս տարբեր դասարաններում, որտեղ

կիրառվել է ժամանակակից համագործակցային մեթոդներ: Այնուհետև կատարվել է

արդյունքների հավաքագրում հետադարձ կապի միջոցով, յուրաքանչյուր դասի վերջում

տրված հարցերի պատասխանների միջոցով, և դասի յուրացվածության միջոցով: Այդ

օրերին անցկացվելիք յուրաքանչյուր դասից հետո կատարվել է նշումներ դասարանների

վերաբերյալ և նշված ժամանակի ավարտից հետո կատարվել է վերլուծություն

դասարաններում առանձին-առանձին, այնուհետև կատարվել է արդյուքների

համեմատական վերլուծություն՝ և դասարանների ունեցաց տվյալները համեմատվել են

միմյանց հետ: Ցանկացած դասարան ուներ տարբեր արդյունքներ վերլուծությունից հետո։

Առաջադիմությունը դասարաներում տարբեր էր։ Հիմնականում չորս դասարաներում էլ

դրական ազդեցություն ուներ համագործակցային մեթոդների կիրառումը, և այն

հնարավորություն տվեց աշակերտներին փոխանցելու մեկը մյուսին իրենց գիտելիքները։

Այսպիսով, համեմատական վերլուծությունից հետո կարող ենք ասել, որ ժամանակակից

համագործակցային մեթոդներով իրականացվող դասերը առավել արդյունավետ են։

ԵԶՐԱԿԱՑՈՒԹՅՈՒՆ



Իմ դիտարկումները ցույց տվեցին որ դասավանդման գործընթացում

համագործակցային ուսուցումը շատ առավելություններ ունի, այն դասավանդման

մեջ մտցրեց բազմազանություն, իսկ աշակերտների մեջ՝ հետաքրքրություն:

Համագործակցային ուսուցման ընթացքում աշակերտը օբյեկտիվորեն է գնահատում

իր և իր ընկերների գիտելիքները, հաշվի առնում խմբի մյուս անդամների

կարծիքները, ինչու չէ նաև կարևորում են սեփական անձը: Ուսուցման գործընթացի

կատարելագործման համար կարծում եմ անհրաժեշտ են կրթության կազմակերպման

նորագույն ձևերի կառուցում, համագործակցային մեթոդների տեխնոլոգիաների

կիրառում, որը կհանգեցնի կրթության ոլորտի վերաիմաստավորմանը,

համագործակցային հարաբերությունների ձևավորմանը և անհատականացված

կրթական համակարգի վերաձևավորմանը:

Դիտարկումնի շնորհիվ եկա այն եզրահանգման,որ համագործակցային ուսուցման

մեթոդները թույլ են տալիս բարձրացնել դասապրոցեսի արդյունավետությունը:

Գրականության ցանկ՝



1. Արնաուդյան Ա․ , Գյուլբուդաղյան Ա․ , Խաչատրյան Ս․ , Խրիմյան Ս․ , Պետրոսյան

Մ․ Մասնագիտական զարգացման ձեռնարկ 286 ուսուցիչների համար: Երևան:

Կրթության ազգային ինստիտուտի հարատարակչություն: 2004 178 էջ:

2. Պատմություն և Հասարակագիտություն․ Ուսուցիչների 5-օրյա

վերապատրաստումների պլան և նյութեր (կրթակարգ, չափորոշիչներ, առարկայական

ծրագրեր, ուսուցման նյութեր և նոր մեթոդներ) Երևան: Հրատարակչություն: 2007: 127

էջ:

3. Հովհանիսյան Ա․ , Հարությունյան Կ․ , Խրիմյան Ս․ , Խաչատրյան Ս․ , Բայաթյան Ն

․ , Ալեքսանյան Լ․ , Պուրուկուրու Վ․ Համագործակցային ուսուցում․ Ձեռնարկ

Երևան: «Անտարես»: 2006 122 էջ:

4. Վեսա Պուրուկուրու Համագործակցային ուսուցում․ վերապատրաստողի ուղեցույց

Երևան: «Անտարես»: 2006 95 էջ:

ՓՈՐՁԱՌՆՈՒԹՅԱՆ ՀԵՏԱԶՈՏՈՒԹՅՈՒՆ

Դասի պլան 1



Առարկա - Հայոց պատմություն

Դասարան - XI

Թեմա - Անկախ պետականության կայացման գործընթացը

1. Հիմնական հարցեր.

1. ՀՀ Անկախության հանրաքվեն, անկախության հռչակումը,
2. Նախագահական համաժողովրդական ընտրությունները,
3. ՀՀ Սահմանադրության ընդունումը /հիմնական դրույթները/,
4. Հայոց ազգային բանակի կազմավորումը:

2.Նպատակը և խնդիրները.

Ø Իմանա _ Սովորողը պետք է համակողմանի տեղեկություններ ստանա

անկախության գործընթացի վերաբերյալ, ինչպես նաև վեր

հանի նրա շարժիչ ուժերը /քաղաքական իրավիճակը ԽՍՀՄ-

ում 1980-ական թթ. վերջին,Արցախյան շարժում /,

Ø Կարողանա _ Գնահատել Անկախության կերտման հիմնական փուլերը

/ԱՆկախության հռչակագրի ընդունումը, անկախության հան-

րաքվեն, ՀՀ անկախության հռչակումը/, ինչպես նաև պե-

տականության կայացման ճանապարհին ունեցած հիմնա -

կան ձեռքբերումները,

ØԳիտակցի _ Անկախացման գործընթացի էությունը, նրա համահայկա-

կան և համաժողովրդական բնույթը,

Ø Ձևավորի _ Պետականության և պետության նկատմամբ հավատ,վստահ-

ություն` հայրենաճանաչության և հայրենապաշտության գա-

ղափարների ամբողջացման և ամրապնդման միջոցով,

ØԱրժևորի _ ՀՀ Անկախության պատմական նշանակությունը, ՀՀ lll հան-

րապետության կայացման գործընթացի կարևորագույն նը-



վաճումները /Սահմանադրության ընդունումը, Ազգային բա-

նակի կազմավորումը, ժողովրդավարության հաստատումը /:

3.Հիմնական հասկացությունները,առանցքային գաղափարները.

Անկախության հռչակագիր, անկախության հանրաքվե, համաժողովրդական

ուղղակի, այլընտրանքային ընտրություններ, Սահմանադրություն, Ազգային

ժողով, մարզ, Պաշտպանության պետական կոմիտե, Հայոց ազգային բանակ,

երկքաղաքացիություն, եռաստիճան դատական համակարգ:

4. Ուսումնադիտողական պարագաներ

Դասագիրք, պատմության տետրեր, քարտեզներ, նկարներ ( Լ. Տեր-Պետ- րոսյան, Վ.

Սարգսյան, Ս.

Սարգսյան և այլոք ), գծակարգեր, աղյուսակներ, ՀՀ Սահմանադրությունը, փաստ

ավավերագրական ֆիլմ /Անկախության հըռչակման, բանակի ձևավորման դրվագն

երով /:

5.Ներառարկայական, միջառարկայական կապեր.

Հայոց պատմություն IX, Հայկական հարցի պատմություն X, Համաշխար-
հային պատմություն IX , Համաշխարհային պատմություն XII, ՆԶՊ, Հասարակագիտ
ություն IX, Հայաստանի աշխարհագրություն:

6. Դասատիպը.

Նոր նյութի ուսումնասիրման դաս:

7.Ուսուցման մեթոդներ և հնարներ.

Գծակարգեր, մտքերի քարտեզագրում, ինտերակտիվ մեթոդ, շարադրանք,

էվրիստիկ զրույց, T-աձև աղյուսակ, աշխատանք սկզբնաղբյուրով, բանա-

վեճ:

ԴԱՍԻ ԸՆԹԱՑՔԸ

Ø Ներածական մաս. ─ աշակերտների ուշադրության գրավում,

/խթանում / ─ հետաքրքրությունների ստեղծում,



ծանոթացում դասնյութին, խնդիրներին,

նպատակներին,

─ ակտիվացում, խթանում:

Անց է կացվում ինտերակտիվ հարցուպատասխան` հիմնված աշա-

կերտների ունեցած գիտելիքների վրա: Համառոտ շարադրանքի մի-

ջոցով ներկայացվում են դասանյութի առանցքային խնդիրները:

Ø Հիմնական մաս.

/իմաստի ընկալում / ─ ուսուցանվող նյութի բովանդակության ու-

սումնասիրում և հետազոտում:

Մտքերի քարտեզագրման միջոցով վեր են հանվում անկախության

կերտման հիմնական օղակները, պետականության հաստատման

գործընթացի փուլերն ու օրինաչափությունները: Կատարվում է խըմ-

բային աշխատանք: Քննարկվում հոդվածներ ՀՀ Սահմանադրությու-

նից, վերլուծվում են նրա հիմնարար սկզբունքները: Ներկայացվում են

դրվագներ ֆիլմից /Անկախության հռչակագրի ընթերցումը, բանակի

կազմավորումը/:

ØԱմփոփում.

/կշռադատում / ─ արդյունքների վերլուծություն,

─ հետադարձ կապի ապահովում,

─ հետագա անելիքների հստակեցում:

Անց է կացվում էվրիստիկ զրույց, որի միջոցով ամբողջացվում են սո-

վորողների ձեռք բերած գիտելիքները: Միաժամանակ վերստին կարև-

որվում է ՀՀ պետականության հաստատումը,ազգային բանակի կազ-



նավորումը:

Տնային առաջադրանք. Հանձնարարվում է ուսումնասիրել դա-

սանյութը/ դաս 1./,տրվում է խմբային աշխատանք` զեկուցումների

պատրաստում ըստ հետևյալ թեմաների.

o ՀՀ պետականության կերտման գործընթացը,

o Անկախության հռչակման պատմական նշանակությունը,

o Ազգային բանակը`պետության ամրապնդման գրավական:

Տրվում է անհատական աշխատանք. T-աձև աղյուսակի միջոցով

համեմատական զուգահեռներ անցկացնել Հայաստանի I և III հանրա-

պետությունների անկախացման գործընթացների միջև` կարևորելով ոչ

միայն արտաքին և ներքին գործոնները, այլև պետականաշինության

գործընթացը:

Դասի պլան 2

Առարկա ՝Հայոց պատմություն

Դասարան՝VI

Թեմա՝ Հայկական լեռնաշխարհ

Դասի նպատակները

●իմանալ Հայկական լեռնաշխարհի աշխարհագրական դիրքը

● իմանալ Հայկական լենաշխարհի բնության

առանձնահատկությունները,լեռները,լեռնաշղթաները,գետերը և լճերը

● կարողանալ ձևավորել և ամրապնդել հայրենասիրություն,հարգանք արժեքների և

սեփական հայրենիքի նկատմամբ



● կարևորել և արժևորել Պատմական Հայաստանի դերը

Անհրաժեշտպարագաներ՝ դասագիրք,տետրեր,գունավոր մատիտներ,ուրվագծային

քարտեզներ,պատմության ատլաս,մեծ էկրան,առկայության դեպքում ցանկալի է նաև

պրոեկտոր:

Հիմնական հասկացություններ՝ Արմենիա,Սոմխեթի,<<լեռնային

կղզի>>,Միջնաշխարհ,Փոքրասիական բարձրավանդակ,Իրանական սարահարթ:

Դասի ընթացքը

Խթանմանփուլ.այս փուլին կարելի հատկացնել 5 րոպե,որի ընթացքում ուսուցչի

հանձնարարությամբ սովորողները կատարում են <<մտագրոհ>> վարժությունը,որի

նպատակն է վեր հանել ունեցած գիտելիքները,թարմացնել երեխաների

հիշողությունը:Այնուհետև ուսուցչի կողմից կատարվում է <<կարճ

դասախոսություն>> և <<զննականություն>> մեթոդները,որի նպատակն է որոշակի

գիտելիքների մատուցում:

Իմաստի ընկալման փուլ.այս փուլին հատկացվում է 25-30 րոպե,որի ընթացքում

ուսուցիչը համակցված ու մատչելի լեզվով սովորողներին է ներկայացնում

դասանյութի հիմնական գաղափարը,մերթ ընդ մերթ աշխարհագրական օբյեկտները

ցուցադրելով քարտեզի վրա:

Դասի պլան 3

Դասարան - 9-րդ

Առարկա - Համաշխարհային պատմություն



Աշակերտների թվաքանակը դասարանում – 24

Թեման – Տոտալիտար վարչակարգերը Եվրոպայում

Դասի պլանը հաջորդական քայլերով

1. Աշակերտներին հրահանգել խումբ կազմել՝ շրջվելով դեպի զույգը:Տվյալ

պարագայում դասարանում ձևավորվում է 11 զույգ աշխատանքային խումբ;

2. Խմբերին բաժանել ուսումնասիրման ենթակա նյութերը:

 Ամբողջատիրության (տոտալիտարիզմ) բովանդակությունը (էջ 27)

 Ֆաշիզմի առաջացումը (էջ 27-28)

 Ֆաշիզմն Իտալիայում (էջ 28-29)

 Նացիոնալ-սոցիալիզմը Գերմանիայում (էջ 29-31)

 Նացիոնալ –սոցալիզմը Գերմանիայում (շարունակություն, էջ 31)

 Աշխատանք սկզբնաղբյուրով (էջ 32 )

Նույն ենթաթեմայի ուսումնասիրումը կատարում են երկուական զույգերով (այսինքն՝

4 աշակերտ նույն ենթաթեման են ուսումնասիրում), միայն վերջին զույգը աշխատում

է դասագրքի 32 էջի սկզբնաղբյուրով; Զույգին տրվում է ուսուցչի կողմից կազմված

վերլուծության հարցաթերթիկ: Խմբերը պետք է նախ ուսումնասիրեն

հանձնարարված հատվածը, քննարկեն, մտքեր փոխանակեն:

Խմբերը կգնահատվեն ըստ իրենց նախընտրած ներկայացման ձևի(բացատրություն,

գծապատկեր, սխեմա, աղյուսակ և այլն):

1. Տրվում է աշխատանքի կատարման ժամանակ:

2. Խմբի աշխատանքը կներկայացնի ուսոցչի կողմից ընտրված աշակերտը(սա

հնարավորություն է տալիս խմբի բոլոր աշակերտներին պատրաստ լինել)

3. Աշակերտների կողմից նյութի յուրացվածությունը կստուգվի ողջ դասին

վերբերող՝ ուսուցչի կողմից կազմված հայտորոշիչ թեստային առաջադրանքով:



Դասարան - 9-րդ

Թեմա - Տոտալիտար վարչակարգերը Եվրոպայում

Առաջադրանքների քանակը – 10

1. Ե՞րբ է հիմնվել Գերմիանիայի նացիոնալ-սոցիալիստական կուսակցությունը.

ա)1918թ բ)1919թ գ)1922թ դ)1933թ

2. Ե՞րբ է ֆաշիզմը որպես իշխող կուսակցություն հաստատվել Իտալիայում.

ա)1918թ բ)1919թ գ)1922թ դ)1933թ

3. Ե՞րբ է ֆաշիզմը իշխանության գլուխ կանգնել Գերմանիայում.

ա)1918թ բ)1919թ գ)1922թ դ)1933թ

4. Ե՞րբ է ֆաշիստական դիկտատուրան հաստատվել Իտալիայում.

ա)1922թ բ)1933թ գ)1936թ դ)1934թ

5. Նշվածներից ո՞ր երկիրն ամբողջատիրական չէ.

ա)ԽՍՀմ բ)Իտալիա գ)Իսպանիա դ)Ֆրանսիա

6. Գերմանիայի նախագահ Պաուլ Ֆոն Հինդենբուրգը 1933թ հունվարին --------------

նշանակեց Գերմիանիայի ռայխսկացլեր՝ վարչապետ:

7. Ռասիզմը հիմնվում է ազգերը «բարձրերի « և «----------------» բաժանելու

հիմնադրույթի վրա:

8. 1922թ Իտալիայի թագավոր Վիկտոր Էմանուիլ 3-րդ թագավորը --- ------------

նշանակում է վարչապետի պաշտոնում:

9. Անունները համապատասխանեցնել երկրներին

1. Ֆրանկո ա)Հունգարիա

2. Հորթի բ)Պորտուգալիա

3. Անտոնևսկի գ)Իսպանիա



4. Սալազար դ)Ռումինիա

10․ Իրադարձությունները դասավորել ժամանակագրական հաջորդականությամբ.

ա)Բեռլին –Հռոմ առանցքի ձևավորումը բ)Ավստրիայի արշալույսը (միավորումը)

գ)Խորհրդագերմանական չհարձակման պայմանագիրը

դ)Գեներալ Ֆրանկոյի՝ Իսպանիայում դիկտատոր դառնալը

Առաջադրանքի արդյունքները կբացահայտեն նաև զույգերից յուրաքանչյուրի

համագորցակցային աշխատանքը և ներկայացման որակը, ինչի հիման վրա

կկատարվի զույգի կամ անհատների գնահատում:


